
LANDBOU Boedelbeplanning ‘ Nico van Gijsen

n eser vra hoe word inkomste belas

Lwat aan begunstigdes uit 'n trust toe-

geken word. Hy noem spesifiek min-
derjarige begunstigdes.

Gereelde lesers van my rubrieke sal weet
dat ek 'n ernstige probleem het met die be-
lastingspeletjies wat met trusts gespeel word
- uit 'n etiese oogpunt, sowel as uit die oog-
punt van risiko vir sowel die trustees as die
begunstigdes. Met “risiko” bedoel ek nie net
die kans dat Jan Taks jou gaan gryp omdat jy
besig is met inkomstebelastingbedrog nie, dit
sluit ook die risiko in van ander belastings,
soos kapitaalwinsbelasting en boedelbelas-
ting, wat verhoog word omdat iemand nou
inkomstebelastingspeletjies speel.

Die belastingveld is wyd. Ek fokus dus van-
dag op enkele van die meer algemene risiko’s
van belasting en trusts om die leser se vraag
te beantwoord.

Trusts (uitgesluit spesiale trusts in sekere
omstandighede) word teen ’n hoér koers
belas as natuurlike persone. Dit is omdat
Jan Taks lank reeds agterkom dat belasting-
speletjies gespeel word enersyds en ander-
syds omdat hy ook weet dit is 'n manier om
die rykes by te kom wat bates in trusts pro-
beer wegsteek.

Op inkomste word trusts teen 40% belas,
terwyl natuurlike persone op ’n glyskaal tus-
sen 18% en 40% belas word, en dit eers nadat
sekere kwytskeldings geld. Daar is nie kwyt-
skeldings vir trusts nie. Hulle betaal die volle
40% vanaf die eerste rand verdien.

Trusts betaal ook kapitaalwinsbelasting
teen 'n hoér koers as natuurlike persone,
effektief 26,64% teenoor 'n maksimum van
13,32%. En die laer koers vir natuurlike per-
sone word boonop voorafgegaan deur ’'n
aftrekking in 'n gegewe belastingjaar van
R30 000 en 'n aftrekking van R300 000 in
die jaar dat jy sterf, terwyl daar ook kor-
ting van R2 miljoen op ’n primére woning
is — aftrekkings wat jy nie in 'n trust het nie.

Ditis die feite. Maar ditis nie die volle prent-
jie nie. En dit is juis in die volle prentjie waar
die feite verdoesel kan raak en waar die ri-

So word
trust-inkomste belas

Wees deeglik bewus van die belastingrisiko’s verbonde aan
bates in 'n trust, veral as daar “inkomstebelastingspeletjies”
gespeel word. In die algemeen word trusts teen 'n hoér

koers as individue belas.

siko’s virjou kan ontstaan. Kom ons kyk.

Artikel 25B van die Inkomstebelasting-
wet (Wet 58 van 1962) bepaal dat slegs
inkomste wat deur die trust in die trust
gehou word, in die trust belas word (die
sogenoemde deurvloeibeginsel). Dus, om
op inkomstebelasting te bespaar, keer die
trust inkomste uit aan begunstigdes, en die
inkomste word dan belas in die hande van
daardie begunstigdes teen die laer koerse
wat geld vir natuurlike persone.

Eweneens word kapitaalwinste in 'n trust
wat uitkeer aan ’n trustbegunstigde belas in
diejaarwaarin dit ontvang word in die hande
van die begunstigde teen die belastingkoers
van toepassing op natuurlike persone.

Op inkomste word trusts
teen 40% belas. Daar is nie
kwytskeldings vir trusts nie.
Hulle betaal die volle 40%
vanaf die eerste rand verdien.

Kom ons kyk nou na enkele risiko’s.

Die eerste risiko wat ek wil belemtoon, 1&
daarin dat inkomste wat aan 'n begunstigde
uitgekeer het, 'n gedaanteverwisseling on-
dergaan. As dit werklik aan die begunstigde
uitbetaal is, behoort dit aan hom en kan hy
daarmee maak wat hy wil. Dis dalk logies.
Maar wat ek weet baie mense doen, is om die
inkomste toe te ken sonder om dit werklik
uitte keernet om die inkomstebelastingvoor-
deel te bekom.

Daardie begunstigde het nou 'n gevestigde
reg op daardie inkomste verkry. Die trustees
het met betrekking tot die verdere verdeling
van daardie geld nie meer 'n diskressie nie.
Die begunstigde kan aanspraak maak daar-
op (veral as hy oor 18 jaar is), sy skuldeisers
sal kan aanspraak maak daarop, dit vorm
deel van sy boedel vir boedelbelasting en dit
is vatbaar in 'n egskeidingsgeding. Synde net
’n paar voorbeelde van gevolge wat jy dalk
nie voorsien het nie.

Weeg dit op teenoor die inkomstebelasting-

voordeel. En asjy een van dié is wat glo in die
storie van “dis net 'n boekinskrywing”, weeg
dit gerus op teen 'n moontlike jaar of wat as
gas van Korrektiewe Dienste op uitnodiging
van Jan Taks.

Maar daar is nog. Die deurvloeibeginsel
van toepassing op trusts is ondergeskik aan
dieteenvermydingsmaatreéls van die Inkom-
stebelastingwet. Wat dit in effek behels, is
dat selfs waar die trust inkomste aan 'n be-
gunstigde uitkeer daardie inkomste in sekere
omstandighede belas kan word in die hande
van die trustoprigter. Byvoorbeeld, waar die
inkomste verdien is deur 'n skenking of by-
kans enige ander goedgunstige oormaak van
eiendom na die trust, kan die pa (die skenker)
van 'n minderjarige kind aangeslaan word
vir inkomste wat aan die minderjarge kind
uit die trust uit toegeken word.

En nie net op die inkomste wat uitbetaal is
aan die kind nie, maar ook op die inkomste
wat aan die kind toegeken is, maar in die trust
gehou word. Die geld hoef dus nie uit te be-
taal nie.

’n Ander voorbeeld is waar die trustees n
reg het om die inkomste terug te hou tot die
kind 'n sekere ouderdom bereik. Of waar die
skenkeringevolge die trust die reg het om die
uitbetaling van inkomste wat aan ’n begun-
stigde toegeken is, maar nog nie uitbetaal het
nie, te laat intrek. In so 'n geval kan die sken-
ker eweneens belas word.

Dit sou dus ook sin maak om die trustakte te
laat oudit om verdere risiko’s te identifiseer.

Nico van Gijsen is lid van Fisa en besturende

